
 � 釋族門

蟲使

莊宗時，伶官朱國賓，天姿乖狠，衆皆畏恨，以其閩人，號為「蟲使」。

腹兵

荊楚賈者，與閩商争宿邸，荊賈曰：「爾一等人，横面蛙言，通身劍戟，天生玉網，腹

内包蟲。」閩商應之曰：「汝輩腹兵亦自不淺。」蓋謂「荊」字從刀也。

鑿空大使駕險三郎

桂州衙内都知兵馬使蔣剛，善迎合上官，剥兵刻民，誑妄詐欺，運以智數。剛序行第三，

時號「鑿空大使駕險三郎」。

瓮精

螺川人何畫，薄有文藝，而屈意於五侯鯖。尤善酒。人以「瓮精」誚之。

